
GO TLISA TLHOKOMELO YA BOITEKANELO
GO BARUTWANA BA SETŠHABA

GO THUSA GO GODISA 
DIKGWEBO TSA SELEGAE

Lenaneo la rona la Tliliniki ya Boitekanelo e e Tsamayang le tlisitse ditirelo tsa tlhokomelo ya 

boitekanelo ka tlhamalalo kwa dikolong di le robedi go ralala Maquassi Hills le Matlosana, 

le fitlhelela barutwana ba le 1244. Lenaneo leno le ne le neela ka ditirelo tsa motheo tsa 

boitekanelo, go tlhatlhoba meno le matlho, mmogo le go ruta batho ka go tshela ka tsela 

e e siameng le go thibela malwetse.

Ka lenaneo leno, barutwana ba le 20 ba ne ba romelwa kwa bookelong go ya go newa 

tlhokomelo e e kgethegileng, mme barutwana ba le 60 ba ne ba fiwa digalase tsa matlho 

go ba thusa ka mathata a pono, go ba thusa go tlhoma mogopolo, go nna le seabe mo 

phaposiborutelong le go dira sentle kwa sekolong. Ka go lemoga mathata a boitekanelo go sa le 

gale le go golaganya barutwana 

le kalafi e e oketsegileng fa go 

tlhokega, re dira gore tlhokomelo 

ya boitekanelo e fitlhelelwe ke 

baagi ba rona.

Re sa ntse re ikemiseditse go 

dira maiteko a go tlhokomela 

boitekanelo a a thusang go 

aga baagi ba ba itekanetseng 

sentle le ba ba nonofileng, gone 

jaanong le mo isagweng.

Re sa tswa go tshegetsa di-SMME tsa 

selegae, OG Lifestyle, ka go aba didirisiwa 

tse di botlhokwa, jaaka karolo ya maitlamo 

a rona a a tswelelang a go nonotsha 

dikgwebo tsa selegae le baagi. Didirisiwa 

tseno di ne di akaretsa setsidifatsi se se nang 

le mabati a mabedi, setsidifatsi sa nama, 

motšhini o o dirang aese, digadiki (fryers) 

tse pedi tsa dilitara di le 12 le motšhini o 

mongwe wa aese.

Kgato eno ke karolo ya lenaneo la rona 

la Tiragatso ya Loago, le le tsepamisitseng 

mogopolo mo go tokafatseng go itshedisa 

le go rotloetsa tlhabololo e e tswelelang ya 

ikonomi ya loago. Didirisiwa tseno di ne tsa 

tlhophiwa ka kelotlhoko gore di kgone go 

fitlhelela ditlhokego tsa kgwebo, e leng selo 

se se neng se gwetlha dikgwebopotlana 

tse  dintsi — go bona didiriswa tse di 

tshwanetseng.

Ka tshegetso e, OG Lifestyle e mo maemong 

a a botoka go tokafatsa ntshokuno, go 

tokafatsa boleng jwa ditirelo, le go oketsa 

go nna teng ga yone mo mmarakeng.

